
Тӑван ҫӗршĕн ҫĕклен,  

паттӑр халӑх! 

 

Тӑшман тӑсрĕ кунта юнлӑ алӑ,  

Юн ĕҫме шуса тухрĕ çӗлен.  

Пӑшал тыт çапӑçма, паттӑр халӑх,  

Тӑван ҫĕршĕн пĕр çын пек çĕклен! 

Хаяр вӑхӑт умра... Хула, ялӑм,  

(çĕршыв чĕнчĕ, çĕклен эсĕ кар.  

Ирĕк пурнӑçшӑн тӑр, паттӑр халӑх,  

Тӑшмана çиçĕм евĕр çунтар! 

 

Ҫĕр çинче çĕр айне асататпӑр,  

Ҫĕр çине ыткӑнать пĕлĕтрен.  

Шыв çинче – шыв тĕпне путаратпӑр.  

Ҫапӑçма, паттӑр халӑх, çĕклен! 

 

Вилĕм çеç тивĕç çав çынҫиеншĕн,  

Тивĕç хĕсĕк, ылханлӑ масар.  

Тавӑрар тӑвансен юнĕсемшĕн,  

Паттӑр халӑх, çĕклен эсĕ кар! 

 

Пирте пулӗ, хĕвел, ыр ҫанталӑк,  

Пӑшал тыт, ĕҫҫыннийĕ, алла.  

Фашиста тĕп тума, паттӑр халӑх,  

Тӑван ҫĕршĕн вӑрҫа! Малалла! 

